
КИРИШ

Магистрлик диссертация мавзусининг асосланиши ва унинг 

долзарблиги. Мамлакатимиз аҳоли бандлигини таъминлаш ижтимоий- 

иқтисодий тараққиётнинг устувор йўналишларидан бири, халқ турмуш 

даражаси ва сифатини юксалтиришнинг муҳум шарти сифатида белгиланган. 

Аҳолини иш билан таъминлаш биз учун нафақат иқтисодий, айни пайтда 

катта ижтимоий аҳамиятга эгадир. Миллий меҳнат бозорининг эътиборга 

молик ўзига хос хусусиятлари бири норасмий секторда иш билан 

бандликнинг юқори даражаси ҳисобланади.1 2017 йил якунларига кўра 

Ўзбекистон Республикаси бўйича 4.2 млн киши жами банд аҳолининг 31.0% 

иқтисодиётнинг норасмий секторида бандлиги ҳисоблаб чиқилган 

шунингдек, норасмий иқтисодиёт улуши Узбекистон ЯИМнинг 50 фоиздан 

кўпроғини ташкил этмоқца2. Бу ўз навбатида иқтисодиётнинг 

ривожланишига ва бюджет тушумларига халал бермоқда. Иқтисодиётнинг 

норасмий секторида меҳнат муносабатларини қонунийлаштириш учун шарт- 

шароитлар яратиш борасида аниқ мақсадга йўналтирилган иш олиб бориш 

мақсадга мувофикдир. Таъкидлаш лозимки, хорижий давлатлардан фаркли 

ўлароқ Ўзбекистонда норасмий равишда иш билан банд бўлган кишиларнинг 

салмоғи жуда катта. Бу мамлакатда норасмий иқтисодиёт тизими 

мавжудлигидан далолат беради.

Аҳолини норасмий бандлигида, ҳар қандай воқелик негизида бўлгани 

каби, фуқаролар, корхоналар, қолаверса бутун иқтисодиёт учун ижобий ҳам 

салбий томонлари мавжуд. Фикримизча, Ўзбекистонда норасмий 

бандликнинг ҳажмини камайтириш зарур чора тадбирларини жонлантириш 

зарур, чунки унинг улуши ва амалдаги қонунчилик нормалари ёрдамида 

тартибга солинмайдиган норасмий иқтисодиётнинг улуши хам жуда юкори. 

Бунинг учун амалдаги солиқ тизимини ва давлат сиёсатини

1 Ш.Мирзиёев. Мамлакатимизни 2016 йилда ижтимоий -  иктисодий ривожлантириш якунлари ва 2017 
йилга мўлжалланган иктисодий дастурнинг энг мухим устувор йўналишларига бағишланган Вазирлар 
Махкамасининг кенгайтирилган мажлисидаги маърузаси Хал к сўзи 2017 й. 16 январь
2 https://www.gazeta.uz/uz/2018/01/12/yashirin-iqtisodr

